
agus an Samh-

A s na h-Eilleanan Coille E. P. I. 

A MHIC TALLA GHRADHAICH, AGUS 

A DHEARBH CHAIRID NA G AILIG, S' 

fad on da latha sin. Ach "a* nis bho 
'n tha 'n geamhradh doirbh a bh' aginn 
air dol seachad 
radh lusanach ne6ineanach air 
tighinn na aite, faodaidh gu'm bith 
cuid do 'r luchd leubhaidh a dich-
uineachadh gu 'ni feud geamhradh eile 
nach bi dad air dheireadh air a bhi a 
tighinn oirnn na am maith agusiomch-
uidh fein. Agus is docha gur beag fios 
a tha aig moran do 'r luchd leubhidh 
air ciod iad na diachuinnean a bha 
aig cuid do na thainig a.mach do na 
duchannan so bho chionn ceitheir 
fichead no ceud bliadhna roimhe so; 
agus a chum's gu'm bi fios ac' air agus 
gu'm feud iad pairt dheth a thuigsinn, 
ma cheadaicheas sibh dhomh feudaidh 
mi sgeula beag firinneach innseadh a 
thachair anns na h-Eileanan Coille so 
fein far an d'rugeadh 'san d' aricheadh 
ur comh-sgriobhaiche. Agus tha mi 
nis air corr is aona-bliadhna-deug agus 
tri fichead a chuir as mo dheadhaidh. 
Sann fada mu ;n do rugadh mi a 
thachir an ni mu'm bheil mi dol a 
labhairt. . 

Gle fhaisg air ceud bliadhna air ais, 
a cheud dithis dhaoine a thainig a 
thuineachadh anns na h-Eilleanan 
Coille sann a Uidhist a chinn a deas 
a thainig iad; b'e Ruaridh Maclllea-
lain ainm an darra fir agus Callum 
Mac Isaic am fear eile. Bha Callum 
p6sd aig piuthar Ruairidh agus anns 
an am cha robh duine a tuineacheaclh 
mar uidhe choig mile dhoibh. Bha 
Ruairidh na dheadh sgoileir, agus cha 
robh smid aig Callum. Bhiodh iad ag 
obair comhla an am a bhi leagadh nan 
craobh, s' gan toirt as an talamh latha 
ma seach thall sa bhos,ach cha deanadh 
Ruairidh car, ach cleochd uime, uair 
na sheasamh s uair na shuidhe ag 
ionsachadh Challum mar bu choir dha 

n obair a dheanamh. Eatorra fein 
bha iad cunntas Ruairidh cho fad air 

thoiseach air Callum ann am foghlum 
agus gum be a bhiodh a beothachhadh 
teine nuajr a thuiteadh dha dol as san 
oiche gh<2amraidh; mar so bha cuisean 
a dol air adhart maith gu lcoir cho fad 
agus a bhiodh na fir reidh eatorra fem 
ach cho luath 'sa rachadh iad far a 
cheil, cha n ionnsaicheadh Ruairidh 
dad do Challum's cha mho a bheoth-
aicheadh e 'n teine dha. Agus mar a 
bha 'n tubist an dan, air an am bu 
chruaidhe do'n gheamhradh, thuit 
dhoibh a bhi mach air a chuile, agus 
oiche da na h-oicheannan chaidh an 
teine as air Callum. Sann le spor us 
cruaidh a bhiadhte lasadh an teine 's 
cha robh aon seach aon aig Callum 's 
ged a bhiodh, cha b' aithne dha feum 
a dheanamh dhiubh, 's cha robh faum 
sam bith dol gu Ruaridh. An nabidh 
a b"fhaisge air bhae coig mile bhuaithe 
agus mar thuirt mi roimhe gun rathad 
mor ach ri cois a chladich thar gach 
deigh us sneachda agus upraid dheth 
n t-seorsa sin, agus air reir coltais am 
fuachd far tomhais, oir' nuair a dh' 
eirich Callum sa chunnic e gu 'n robh 
an teine air dol as, cha robh ach lamh 
a thoirt air na mogaisean agus mar a 
thuirt am bard MacGilleain nach 
mafreann, iad "mar chaidh an rusgadh 
dhe'nbhruid a de,"ach gumifhortanach 
bha iad sin reothadh cho cruaidh ris 
an spor a bhiodh aca 'deanamh an 
teine, agus bha iad ai: droch chumadh 
's cha b' urrainn dha an cur uime. 
Cha robh fios an so gu de dheante, ach 
ged a bha Callum boch gun sgoil rinn 
e an rud a' b fearr a dh' fhaodadh e 
agus b' e sin na mogaisean a thoirt 
leis don leabaidh agus fuirach an sin 
gus an d' thainig aiteamh orra agus 
'nuair a fhuair e uime iad cha robh ach 
falbh le poit an rathad a thuirt mi 
cheana ri taobh a chladich gu aite 
Fhionnlaidh Mhic Rath ann an aite 
ris an abradh iad an "Rudha Mor" 
agus an teine thoirt dhachaidh a sin. 
S' maith a b' aithne dhomhsa na daoine 
lecheile agusan cuid theaghlaichean: b' 

aithne dhomh moran de na ceud dhaoine 
a bha tighinn a mach as an t-seann 
duthaich, agus tha-mi*.gle e61aeh air na 
deuch-ainnean troimh'n deachaidh iad. 
Ach ' s math gu bheil cuisean air ath­
arrachadh bhuaithe sin. An la chi's 
nach fhaic's mise ur caraide. 

SEUMAS A. MAC-ILLE-MHAOIL. 

Oailigr Dhomhainn* 

FHIR-DEASACHAIDH,—Is briagh' a' 
bhardachd a th' air "Moladh Beinn 
D6rainn,"ach s'fheudar domh aideach­
adh gu bheil Gailig air pairt de nach 
'eil siorhh ri thuigsinn aig sgoilear 
cumanta mar tha mi fhin. Bhithinn 
ro-thoilichte na 'n innseadh sibh fein 
no sgoilear Gailig air choireigin coid 
is ciall do na facail a leanas:—Cuile, 
foineasach, caidhtiche, foghlaichean, 
mothaichean, usgraichean, daimseir 
mearrachdasach, ain-f heasabh, earraig-
each. Bithidh suil agam ris na facail 
so fhaicinn air am mineachadh 'an 
uine ghoirid anns a MHAC-TALLA. 

Is mi ur caraid. 
D. D. 

Air latha breith na banrigh, fhuarr 
ceathrar no choigear de dh' uaislean 
Chanada coir air 'Sir' a chur roimh 'n 
ainm, agus bha aireamh eile, aig an 
robh suil ris an onair, nach d' fhuair 
i. Ach cha'n eil aca sin ach foighidinn 
mhath a bhi aca. Tha e air a radh gu 
faigh foigbidinn furtachd. 

THA Marsantan Bhaddeck, air son 
ceartas a thoirt d' an rurid chleireach, a 
cur rompa na st6raichean a dhunadh 
aig seachd uairean feasgar, (7 p. m.) 
na h-uile Di-miair us Dior-daoin, iad 
shia miosan. Tha'n riaghailt so a 
t6iseachadh aig toiseach a mhios so. 

ANN a Winnipeg, air an naodhamh 
latha dhe'n Mhaigh, chaochail bean 
Iain Roberstain, mighean do Mhurach-
adh Mac-Fhionghain, Ros^burn, C. B. 
Cha d' rinn i ach posadh toiseachna 
gheamhraidh. Chaochail . i ann a 
caitheamh a thug i a droch fhuachda 
^habh i. Cha robh i tinn ach uine 
ghoirid. 

CLN - N E I L L BHARRA. 

1. Tha e lan chinnteach gum b'e 
Murchadh Mac-Neill triath Chlann-
Neill Bharra mu'n bhliadhna 1350. 
Tha cuid ag radh gum b' e Murchadh 
so an eoigeamh Mac-Neill air fhichead 
aig an robh Barra. Tha cuid eile ag 
radh nach h-fheil dearbhadh aginn 
gun robh coir aig Clann-Neill air 
Barra roimh 'n bhliadhna 1427. Tha 
a | h-uile duine ag aideachadh gun 
robh Clann-Neill ann am Barra roimh 
'n bhli adhna sin. 

2. Ph6s Ruari Mac Mhurchidh 
nighean do dh-Fhearchair Mac-Gilleain, 
tighearna Ghlinn Urchadain. Bha 
Gilieonan agus mic eile aige rithe. 

3. Fhuair Gille6nan c6ir bho Alas-
dir Mac-Dhomhnuill, tighearna nan 
eilainean, air Barra agus air Baodhas-
dal 'sa bhliadhna 1427. Anns a choir 
so, a tha air a sgriobhadh ann an 
Laidinn, theirear ris "Gilieonan Rod-
erici Murchardi Makneill," 's e sin 
Gille6nan mac R,uari mhic Mhurchidh 
Mhic-Neill. Chan fheil fhos agam c' 
ainm a bha air athir Mhurchidh, ach 
tha e air a radh gum bu mhac e do 
Niall Og, mac Neill, mac Mhurchidh. 
Chaidh Gjlleojian a mharbhadh aig 
Grisipul an Cola ann am bi ar a bha 
eadar e f&n is Iain Garbh, tighearna 
Chola. 

4. Dh'fhag Gilieonan mac a thanig 
na aite mar uachdaran ait- Barra. 
Cha'n fheil fhios agam c' ainm a bha 
air, ach 's e a's docha gur h-e Ruari, 
ainm a sheanar. Cha robh e ;na 
chleachdadh aig na sean Ghaidhil a 
bhi a toirt ainm mu seach am mach, 
aon ainm airson cuideachd an fhir is 
ainm eile airson cuideachd na mnatha. 
Bha iad a creidsinn gum bu leotha 
fhein a bhean 's a chlann 's gum 
faodadh iad an t-ainm a thogradh iad 
a thoirt air an cuid cloinne fhein. 
Ach nan deanadh daoine sin an diugh 
gu de a thachradh? C ait a bheil te 
anns an linn so a phosadh fear mur a 
biodh i cinnteach gun rachadh ainm a 
h-athar a thoirt air a darna mac? 
Faodidh e a bhi gur h-ann mar sin 'bu 
choir do chuisean a bhi, ach co-dhiu 
is ann no nach ann feumar moran a 
dheanamh air sgath na sithe. Ge b' e 
c' ainm a bha air mac Ghille6nain, bha 
mac aig air an robh Gilieonan. 

5. Tha iomradh aginn air Gilieonan, 
tighearna Bharra 'sa bhliadhna 1493 
agus'sa bhliadhna 1517. Bha e fhein 
is Lachinn Catanach, triath Dhubhan t, 

nan cairdean mathar. 
6. Tha e gu math cinnteach gur h-e 

a mhac a thainig a staigh air Barra 
an aite Ghille5nain, agus tha e cuid­
eachd gu math cinnteach gur h-e 
Ruari a b' ainm dha. Bha mac aig 
an fhear so air an robh Gilieonan. 

7 B' e Gilieonan tighearna Bharra 
sa bhliadhna 1545. 

Tha cuid ag radh gun gabh Clann-
Neill Bharra sloinneadh air ais fear 
an deigh fir gu Niall Glun-dubh, righ 
ainmail a bha an Eirinn. Chan urrinn 
mise an sloinneadh air ais le lan 
chinnt nas fhaide na Mhrchadh, am 
fear aig an do thoisich mi. Ach nam 
biodh duine ann a shloinneadh air ais 
iad bho Mhurchadh gu Niall Glun-
dubh shloinninn fhin iad bho Niall 
Glun-dubh gu Noah, agus shloinneadh 
duine sam bith iad an deigh sin gu 
Adhamh. Bho chionn da cheud bliadh­
na bha deidh mhdr aig na tighearnan 
Gaidhealach air iad-fhein a shloinn­
eadh air ais gu righrean. Bha iad an 
duil gun deanadh iad mar sin fior 
dhaoin' uaisle dhiu-fhein. Bha fuil 
rioghail gu le6ir ann an Duic Uilleam, 
ach chan fhaca mise Gaidheal riamh a 
dh'iarradh gum biodh e comasach air a 
radh gum b' e Diuc Uilleam seanair a 
sheanar. 

i 

Chaidh Niall Glun-dubh a mharbh­
adh ann am blar sa bhliadhna 917. 
A rei.r sean eachdridh Eirionnach a 
tha agam thanig aithrichean Neill an 
deigh a cheile mar so:—Noah, Iaphet, 
Magog, Baath, Fenuis Farsa, Niall a 
bha na fhear-teagisg ainmail an 
Eirinn ri am Mhoise, Gaidheal Glas, 
Esru, Sru, EibherScot, Breoghamhan, 
Eoghamhan, Tath, Aghnomhan,Lamh-
fhionn, Eibher Glun-fionn, Febjn*igh 
Glas, Nenual, Nuadhath, Alloid, 
Arcadh, Deghatha, Bratha, Breoghan, 
Milidh, righ na Spaine, Erimhon, 
Trial, Ethrial, Follamhan, agus mar 
sin air aghidh. B'e Milidh an coig­
eamh fear air fhichead bho Noah, ri^h 
an t-saoghil, agus b' e Niall Glun-
dubh an tri ficheadamh fear's a coig 
bho Mhilidh, righ na Spaine. 

Tha eagal orm gum biodh e duilich 
a dhearbhadh gur h-ann san Spain a 
rugadh Milidh. Tha mi car dhe 'n 
bheachd gur h-e sean Seanachaidh 
Eirionnach a b' athir dha, agus gun 
dug e bith dha leis an fhacal Laidinn 
miles, saighdear, a thionndadh gu 
Milidh ann an Gaidhlig. 

Tha fear de na baird ag iadh mu 

Mhac-Neill Bharra,—"Gur mac treun 
thu 'shliochd righ Eirinn." Faodidh 
sinn a chreidsinn gun robh Mac-Neill 
na dhuine treun agusgun robh fuil ann 
a cheart cho ghlan, cho blath, 's cho 
math's a bha 'nrigh Eirinn, ach gu de 
am bonn a tha aginn gu chreidsinn 
gun robh e de shliochd righ Eirinn? 
Chan abir mise nach robh, ach mun 
abir mi gun robh bu mhath leam 
dearbhainnean air a chuis a bhi agam 
fo m' laimh. Tha mi gu laidir dhe 'n 
bharail gur h-e G aidheil Albannach le 
beagan de dh-fhuil Lochlannach annta 
a tha ann an Clann-Neill. 

A. MACGILLEAIN SINCLAIR^,^ 

A m Madadh-allaidh agus an fua i l , 

Air latha bruthainneach, teth, thuit 
do mhadadh-allaidh agus do uan tigh­
inn aig an aon am a chasgadh am 
pathaidh a sruthan soilleir, glan a bha 
a' ruith gu bras a nuas aodann beinne. 
Sheas am madadh-allaidh air aite ard, 
agus an t-uan astar math uaith shios an 
sruth. Ach air do'n mhadadh-allaidh 
toil a bhi aige cur a mach air an uan, 
dh' fheuraich e dheth, de bu chiall da 
'bhi 'cur an uisge troimh-cheile agus 
'ga fhagail cho salach nach b' urrainn 
dasan 'ol; agus aig a' cheart am a' 
tagradh diolaidh. Bha an t-uan bochd 
air chrith le eagal 'n uair a chual e 
bagraidhean a' mhadaidh-allaidh agus 
thubhairt e ris, am briathraibh cho 
ciuin's a V urrainn da, nach robh e 
comasach dhasan a bhreathnachadh 
ciamar a ghabhadh sin a bhith; a 
chionn, an t-uisge a dh' ol e gur ann a 
ruith e nuas g'a ionnsuiuho'n mhadadh-
allaidh, agus uime sin nach b' urainn 
gun robh e air a chur troimh-cheile 
cho fada suasan sruth. "Bitheadh sin 
mar a thoilicheas e" arsa 'm madadh-
allaidh, "cha 'n 'eil annad ach an 
sloightire, agus chaidh innseadh dhomh 
gun robh thu 'g am chul-chaineadh o 
cheann mu thuaiream leth-bhliadhna." 
"Air ni' fhocal," ars' an t-uan, "bha an 
t-am a dh' ainmich thu m' ann do 
rugadh mise." An uair a chunnaig 
ain madadh-allaidh nach robh feum 
dha cathachadh n' a V fhaide an 
aghaidh na firinn, chaidh e ann an 
corraich fhuathasach a' donnalaich 
agus cobhar m' a bheul mar gu 'm 
bitheadh e air a' chuthach. "A 
gharraich," ars' esan, agus e 'tighinn 

n' a bu dluithe air an uan, "mar tu 
fein's e t-athair a bh' ann, agusis e an 
aon chuid e." - Le sin rug e air a' 
chreutair lag, neo-chiontach, bhochd 
agus shlaod e as a cheile na le6pan e. 

TU R U S A MHARAICHE. 

LE EOBHAN MAC LA0MUIN, M. A., D. D. 

CAIB. VII.—Air a leantuinn. 
Bha Gradh-air-Beatha airan daorich 

agus bhitheadh e na chulaidh abhachd 
air a chlar-uachar: ach phut Simon 
Magus sios a staidhir, chuir e an 
leabaidh e agus tra bha Gradh-air-
Beatha na chadal, ghlac e na bha dh' 

airgiod air bord, agus air dha aon 
Alecsander, ceard-umha' ghairm, rinn 
e malairt ris airson bumn'araidh ris an 
abradh iad Cuibhreach na h-Eucorach. 
Ghabh e 'n sin sgiobaireachd "Aidmh­
eil on taobh a muigh agus air dha 
thuigsinn bho. Alecsander gu robh 
meinn oir aig taobh cuil an eilein 
runaich e sheoladh da ionnsuidh air 
dha lios bhi aige na 'm bitheadh 
airigiod ra fhaowuinn-cha bhitheadh 
dhi aig Gradh-air-Bcatha cuin a sheol­
adh iad air chumha nach bitheadh 
cunnart, oir segealt air bha ann a'n 
Gradh-air-Beatha nis do bh righ gu 
robh "Sgeul a mhor aoibhneis" dluth 
dha "Aideachadh a muigh," chuir 
Simon Magus failte air Criosduidh, oir 
bha e iarrtanach bhi fo theist mhaith 
aig na h-uile neach; Tuilleadh fos 
thainig e air bord, agus dh-feuch e gu 
cruaidh ri aonta fhaotuinn gu dol air 
toir a mheinn oir, ach thubh airt 
Criosduidh: Fhuair mi gu le6r de 
shireadh oir bheirinn mo lainh dheas 
mur ro mi riamh air Riarachadh 
Saoghalta fhaicinn." "Bi Samhach! 
Bi Samhach!" arsa Simon Magus, "ma 
gheabh 3inn 6r faodaidh tu soitheach 
a cheannach bhitheas a dha mheud ri' 
"Sgeul a mhor Aoibhneis"—a tha na 
mo shealladh-sa co dhiu breoite agus 
sean-fhasanta." Fhreagair Criosduidh. 
"Ghialain an Soitheach mise an fhad 

so annantearuinteachd,agus'sann agam 
fem bhitheas a choire mar guilain i 
sabhailt mi gu tir a geallaidh." An 
dochas Criosduidh thoirt a thaobh 
thairg Simon Magus airigiod do 
Chriosduidh; ach thubhairt Criosduidh 
ris: Gu rachadh t' airgiod arn mugha 
maille ruit fien," agus dh' aithn e na 
siuil a chuir ris an t' soitheach. Air 
dha Simon e fein fhaotuinn gun speis 
chaidh e air b6rd "Aideachadh o'n 
taobh a Muigh." Nan robh Criosduidh 
air eisdeachd ris, eheannaicheadh 
Simon Magus gu toileach earrann de 
"Sgeul a Mhor Aoibhneis." 1 

(Ri leantainn.) 

M A R B H R A N N 
a rinneadh le bean Neill 'Ic Coinnich,air bas 
a peathar, bean Ruairidh' Ic Ledid, 

Ach a Mharsailidb, a luaidh, 
Chaidh thu chum na dachaidh bhuan. 
'S ged a sheasainn-sa aig d' uaigh, 

' Gha ghluais agus cha chairich thu. 

'N uair thainig am bas mu 'n cuairt, 
Thug e caochladh air do shnuadh, 
Chaochail do shuil is do ghruaidh, 
Och, mo luaidh air Marsailidh! 

Chuir iad am pasgadh thu 'ruin 
Ann an ciste nam b6rd dluth, 
Ann an l&ne 'n anart ur, 
Oh, mo run air Marsailidh. 

Chuir iad an sin thusa luaidh, 
'N uchd na ban-altrum bhuar 
Ris an canair, an uaigh, 
Oh, mo luaidh air Marsailidh. 

Sud an naigheachd a bha cruaidh, 
Thainig thugam-sa o'n tuath; 
Gu'n deachaidh a cur 'san uaigh, 
Sgeula cruaidh mu Mharsailidh. 

Chaidh mise 'choimhead a null 
Rainig mi 'n cnoc 'san robh thu, 
Sibh 'n ur sincadh tabh ri tabh, 
'S an uir air a cur thairis oirbh. 

'N uair a nochd mi ris a ghleann, 
Bu mhor mo mhulad 'san am; 
Fios agam nach robh thu ann; 
Oh, mo gheall air Marsailidh. 

'Nuair a thainig sinn aig uair, 
'Se do chaochladh bha leam fuar; 
'C4ed chaidh solus a chur suas, 
Cha'n fhac mi mo luaidh Marsailidh. 

Oh gur mise tha fo bhron 
On a chuir iad thu fo'n fhod 
'S nach fhaic mi thu 'n tir nam beo 
'S nach cluinn mi c6mhradh Marsailidh, 

'Sann na d' chridhe a bha 'n gradh 
Riamh nach d' fhuair mi ann an cach, 
Chaill mi 'n caoimhneas us ain blaths 
B' abhaist a bhi 'm Ma rs dalih. 

Moladh gu robh gu brath 
Do'n Ti thug buaidh air a bhas, 
Dh' eirich e suas an treas la 
A Pharas, 's tha e fantuinn ann. 

Leighis mi cloimh air each le MIN-
ARD'S LINIMENT 

C. SAUNDERS. 
Dalhousie. 
Leighis mi each, a bh' air a dhroch 

riabadh, le M i NARD'S LINIMENT. 
ED. LINLIEF. 

St. Peters, C. B. 

Leighis mi droch at air each le 
MINARD'S LINIMENT. 

Tiios, W. PAYNE. 
Bathurst, N. B. 

CHAIDH soitheach le daoine mhuinn­
tir Shidni a Tuath a ghlacadh ann an 
Cuan Bhehring o chionn ghoirid air 
son a bhi 'glacadh ron gu mi-laghail. 

ADAN! BONAIDEAN! 
T H A f Am: 

Mairi A, l ic Fliionghain 
air a bhliadhna so a cumail 
stor ri taobh na "County Hall" 
agus tha i deiseil gu bhi feith­
eamh air aon sam bith a tha 
'g iarridh 

AD NO BONAID, 
RIBINNBAN, 

FLURAICHEAN, 
ITEAN NO 

GEUGAN 
no ni sam bith eile a's a gnath 
leis na mnathan a bhi cur ma'n 
cinn. Tha moran de nithean 
eile aice nach gabh ainmeach­
adh an so. Thig thusa agus 

FAIC DHUIT FEIN. 

C. B. TRAVI3, 
SIBNI, 0. B. 

Piancs, Orgain, agus Innealan* 
fuaighil dhe na seorsachan a's fearr. 

Stoc math de dh' accordeons, Hars 
monicas, teudan^fidhle, 's de lcabh* 
richean xiuil. 

Snathadan, Olla, agus gach ni air an 
cuir Innealan fhuaighil feum, air 
laimh daonnan. 

TAGHAIL AIG 

AON&HAS DOMHNULLACH, 
Ceannaiche, 

SIDNI - - - - C. B. 

Tha Flur, Min, Siucar, I'i, Tombaca, 
Coirce, Feur, agus iomadh 

ni eile aige. 

R I ' N R E I C S A O R . 


